
MINUTI 

 
Laqgħa tal-Kunsill Lokali Ta’ Kerċem 

 
 

IS-SEBA’ LEĠISLATURA 
 
 
Laqgħa Numru 494 
 
 

Il-Ħamis, 27 ta’ Settembru, 2018 
 
 
Il-Kunsill Lokali Ta’ Kerċem iltaqa’ fl-Uffiċċju Amministrattiv tiegħu li jinsab fi Pjazza Orvieto, 
Ta’ Kercem, fil-5.00 ta’ filgħaxija. 
 
 
PREŻENTI:  
 
Mario Azzopardi – Sindku 
Paul Mizzi- Viċi Sindku  
David Mizzi – Kunsillier 
Joseph Grech – Kunsillier 
Frankie Attard - Kunsillier 
 
ASSENTI b’APOLOĠIJI (Skont Ordni Permanenti 14A (3)): 
 
Sarah Xiberras – Ambaxxatur Lokali taz-Zghazagh  
 
ASSENTI 
 
Alfred Stellini – Chairperson Kumitat Amministrattiv 
 
UFFIĊJAL PREŻENTI: 
 
Marianne Sagona – Segretarju Eżekuttiv 

Minuti 
 
Is-Sindku Mario Azzopardi ippresjeda l-laqgħa. 
 

494.1 Qari tal-ittri ta’ apoloġiji 
 

 
 
 

L-Ambaxxatur Lokali għaż-Żgħażagħ qieghda tkun assenti b’apologija wara li kienet 
infurmat lill-Kunsill illli ma tistghax tattendi aktar għal-laqghat tal-Kunsill Lokali u d-
Dipartiment għal Gvern Lokali informa lill-Kunsill sabiex iniżżilha bħala ‘Assenti 
b’Apoloġija’.  Il-Kunsill jaqbel ma’ dan.  
 

494.2 Kunsiderazzjoni u Approvazzjoni tal-Minuti 
 

Inqraw il-minuti tal-laqgħa preċendenti.  Il-minuti ġew approvati u ffirmati mis-
Sindku u mis-Segretarju Eżekuttiv. 

  
 

494.3 Komunikazzjoni mis-Sindku  
 

 

494.3.1 
 
494.3.2 
 
494.3.3 
494.3.4 
494.3.5 
 
 
494.3.6 
 
 
494.3.7 
 
494.3.8 
 
 
 
 
 
 
 

Is-Sindku qara l-korrispondenza u xi Ċirkularijiet li kienu diġa’ ġew mibgħuta bil-
posta elettronika.   
Is-Sindku qal illi l-WSC ikkonfermaw illi m’hemmx xogħol previst fuq New Water 
għat-triq tal-Għadira. 
Is-Sindku spjega illi tlabna għal estensjoni tal-proġett ta’ Measure 4.3. 
Saret talba sabiex issir laqgħa mal-Onor. Clint Camilleri dwar Measure 4.3. 
Irċevejna komunikazzjoni mid-Dipartiment għal Gvern Lokali fejn infurmawna illi l-
fond ta’ ko-finanzjament ser ikun qed jgħaddi l-ammont ta’ Eur51,273.52 bħala ko-
finanzjament għall-proġett fuq Miżura 4.3. 
Is-Sindku ppreżenta xi pjanti li tħejjew mill-Perit Grech għall-proġett ta’ Sebbaħ il-
Lokal.  Il-Kunsill approvahom u ser nikkonfermaw lill-Perit biex ikompli jaħdem 
fuqhom.  
Id-DLG bagħat email illi l-Kunsilli jistgħu iħallsu l-membership mal-GAGF sas-sena 
2020 sena b’sena. 
Is-Sindku spjega illi Dr Angele Formosa baghtet email lill-Kunsill sabiex terġa’ ssir 
oġġezzjoni oħra fuq il-każ ta’ Spiteri vs Marks.  Is-Sindku qal ukoll illi s-Sur Marks 
bagħtlu email sabiex jagħtih l-approvazzjoni għal katina li għamel Marks stess 
quddiem il-propjeta’ tiegħu.  Is-Sindku kkonferma li ma tahx tali approvazzjoni għar-
raġuni illi bħalissa hemm kawża għaddejja dwar dan il-każ u għalhekk il-Kunsill irid 
jara x’ser jirriżulta mill-kawża.  Is-Sur George Sacco bagħat email ukoll, liema email 
inqrat waqt il-laqgħa.  Is-Sindku spjega illi s’issa l-Kunsill għamel xogħolu billi daħhal 
l-oġġezzjoni fil-bidu nett.  Huwa żied jgħid li l-art in kwistjoni kienet art pubblika u 

494.4 
 
 
 
 
 

494.5 
 
 
 
 
 
 
494.6 

kien għalhekk illi l-Kunsill daħħal l-oġġezzjoni.  Is-Sindku qal li l-Avukat Grech tana l-
parir illi m’hemmx lok fejn terġa’ tiddaħħal oġġezzjoni oħra peress li meta l-Kunsill 
daħħal l-oġġezzjoni, l-art kienet għadha pubblika u issa li l-Lands irrinunzjat għal din 
il-biċċa art, il-Kunsill m’għadx baqgħalu xi tip ta’ jedd fuqha.  Il-Kunsill iddiskuta din 
il-materja u fl-aħħar ġie deċiż illi nistaqsu lil Lands Authority jekk din l-art hix privata 
jew le u naraw minn hemm.  

Miżura 4.3 
 

Kif ġie spjegat qabel, il-Kunsill għamel talba għal estensjoni tal-proġett u talab ukoll 
laqgħa mal-Onor. Clint Camilleri. 
 

 

PA 4004/16 – Construction of a fireworks factory  
 
Is-Sindku fakkar lill-Kunsill illi l-bord tal-Planning Authority għal deċiżjoni dwar din l-
applikazzjoni ser jinżamm nhar it-2 ta’ Ottubru 2018.  Huwa ħeġġeġ lill-membri tal-
Kunsill sabiex ikunu preżenti.  Illejla se ssir laqgħa mal-bdiewa.  Ir-rapport tal-
applikazzjoni qiegħed ‘for refusal’.  
 

 
Triq Wenzu Mintoff 
 

Il-Kunsill iddiskuta x-xogħol li għandu jsir fuq Triq Wenzu Mintoff.  Peress li konna 
applikajna kemm mal-PA u anke mal-Ministeru għal  Għawdex, ġie deċiż illi ma’ l-
ewwel approvazzjoni li ningħataw, immexxu. 
  

494.7 
 
494.7.1 
 
 
 
494.7.2 
 
 
 
494.7.3 
 
 
 

494.8 
 
 

Ilmenti u Suġġerimenti 
 
Is-Sur David Mizzi ġibed l-attenzjoni illi hemm biċċa minn Triq San Girgor nieżla u 
għalkemm hemm problemi finanzjarji, tidher iżda li ma tantx tista’ tiġi evitata.  Is-
Sindku wieġeb illi jaf biha u l-problema dejjem tibqa’ l-flus.  Il-Kunsill iddeċieda li 
nġibu stima tagħha u naraw minn fejn inġibu l-fondi.   
Saret talba minn residenta li talbet biex isir disabled parking fejn il-Knisja għal min 
ikun irid imur il-quddies.  Il-Kunsill iddiskuta din it-talba u ddeċieda illi l-ewwel 
għandna naraw jekk jistax isir dan il-parking bil-parking timer ta’ 90 minuta.  Dan 
peress li l-area ta’ fejn il-Knisja diġa’ hemm problem ta’ parkeġġ. 
Is-Sur David Mizzi ssuġġerixxa illi jsiru parking bays fi Triq l-Indipendenza.  Waqt 
diskussjoni ħareġ li tajjeb li jsiru u magħha tiżdied ukoll Triq l-Av A Calleja.  Ġie deċiż 
li nitolbu lill-Perit biex jagħmel il-pjanti.  
 

Kunsiderazzjoni u Approvazzjoni tal-iskeda ta’ pagamenti  
 
Ġew approvati l-pagamenti li kien hemm pendenti.   

494.9 
 
 
 
 
 
 

 
Fosthom kien hemm pagament ta’ Conrad Formosa li ammonta għal Eur376 għal xi 
xogħol li kien għamel fil-playing field.  Is-Sindku spjega illi qabel kien sar dan ix-
xogħol, kien ċempillu l-President ta’ Kercem Ajax FC biex jirrapporta li hemm id-
dwal tal-playing field mitfijin u s-Sindku bagħat lil Formosa biex jirranġahom.  Meta 
Formosa mar fuq il-post, huwa ċempel lis-Sindku biex javżah illi d-dwal kienu 
mitfijin peress li jidher li xi ħadd sammar xi msiemer u laqgħat il-cable u għalhekk 
ried jinbidel il-cable kollu.  Is-Sindku talbu biex imexxi bix-xogħol peress li xorta kien 
hemm bżonn li jitranġa peress li kienet il-ġimgħa tal-festa u ma setgħux jibqgħu 
mitfija.  Wara dan, il-President kien avża lis-Sindku li l-cable intlaqat minn xi 
ħaddiema ta’ Kercem Ajax FC b’aċċident u għalhekk offra li filkas jitħallas mill-
Kercem Ajax.  Is-Sindku, peress li dan intlaqat bi żball qal li ser jitkellem din il-
materja mal-membri l-oħra tal-Kunsill u jara jekk jaqblux li jitħallas mill-Kunsill.  
Hawn intervjena s-Sur David Mizzi fejn qal li dan għandu jitħallas minn Kercem Ajax 
peress li kienu huma li kkaġunaw il-ħsara.  Miegħu ukoll qabel is-Sur Paul Mizzi fejn 
qal li la l-President stess kien ammetta li saret il-ħsara minn naħa tagħhom dan 
għandu jitħallas mill-Kercem Ajax FC.  Għalhekk ġie deċiż li nitolbu l-ħlas lil Kercem 
Ajax FC. 
 
 

Tmiem tal-Laqgħa u data tas-seduta li jmiss. 
 

Il-laqgħa ntemmet fis-6.15pm u ġiet aġġornata għall-Ħamis 25 ta’ Ottubru 2018 fil-
5pm.  
 

 
 
 

 
 
 

  

  

IFFIRMATA  IFFIRMATA 
 
 
Mario Azzopardi Marianne Sagona 
Sindku Segretarju Eżekuttiv 


